
mun parmy les Sauuages que la [22] mefcognoiffance.
Par tout le pays on auoit eu fort mauuaife opinion de
cette affemblée; plufieurs eftoient dans 1’attente de
la nouuelle de noftre mort: & quelques vns firent cou-
rir le bruit qu’vn des Chefs du confeil auoit leué la
hache {ur le Pere.

Les mauuais bruits s’augmenterent encor apres ce
confeil. Vn certain de la nation des Arendahronons,
difoit on, reflufcité depuis peu, dit auoir rencontré
en 'autre monde deux femmes, lefquelles {e difoient
d’Angleterre, qui l'auiferent qu'il n’iroit pas encore
au pais des Ames; mais qu’eftant reuenu en vie il efit
a brufler {fa robe pour remedier a la maladie: qu’au
refte les robes noires qui demeuroient auec eux,
auoient de mauuais deffeins, auec refolution de ne
s’en retourner en France, que lors qu’ils auront fait
mourir tout le pais.

De fraifche date ie ne fcay quel Sauuages a penfé
eftrangler vn ieune garcon Francois proche noftre ca-
bane; mais me voyant courir au bruit, le cruel gaigna
au pied. Quelques autres ieunes efuentez ont couué
de mauuais deffeins fur quelques-vns des Noftres.
Tout cela nous apprend a nous vnir fortement 2 celuy
qui s’appelle la Vie par excellence.



